
GOUVÈNÈ CUOMO ANONSE KLEIN STEEL AP AJOUTE 50 DJÓB NAN  

ROCHESTER 
 

Nouvo Etablisman modèn lan pral sipòte kwasans kontinyèl fabrikan an 
 

Pwojè a konplete "Finger Lakes Delavan," Inisyativ reyisi rejyon an pou 
revitalizasyon upstate pou devlope ekonomi an epi kreye nouvo opòtinite 

 
 
Gouvènè Andrew M. Cuomo jodia te anonse Klein Steel, yon endistri prensipal founisè 
sèvis asye, ap ajoute 50 nouvo djòb nan Rochester. Konpayi an ap envesti $8 milyon 
pou elaji anprent li nan Eta New York, ogmante kapasite ak amelyore pwodiktivite avèk 
ekipman tretman ki pi avanse nan peyi a. Nouvo etablisman 40,000 pye kare a lokalize 
toupre katye jeneral konpayi an nan Rochester, New York.  
 
“Klein Steel kontinye pou l yon istwa siksè pou Rochester, kreye travay ak kondwi 
kwasans ekonomik nan rejyon an,” Gouvènè Cuomo te deklare. “Elajisman an chita 
sou pwogrè sa e li montre angajman eta pou envesti nan teknoloji dènye kri pou ranfòse 
ekonomi Upstate epi kenbe Finger Lakes delavan.”  
 
Yo te fè anons lan pandan yon seremoni koupe riban nan Rochester pa Gouvènè 
Adjwen Kathy Hochul. Sèvis Klein Steel te anonse tou yon plan kwasans agresif avèk 
konpayi an e li pwojte pou double gwosè a nan twa pwochen ane yo. Klein Steel pral 
kenbe 190 djòb li yo nan Eta New York. 
 
Gouvènè Adjwen Kathy Hochul te deklare, “Vizyon antreprenè Klein Steel te rann li 
enkontounab nan zòn Rochester pou 45 ane. Menm enèji sa ap kondwi yon elajisman ki 
pral kondwi nouvo djòb ak opòtinite toupatou nan konpayi an ansanm avèk mache nò a. 
Nou fyè pou nou fè patenarya avèk Klein kòm lap ekri nouvo chapit nan istwa l avèk yon 
etablisman dènye kri nan endistri a ki pral ogmante efikasite manifakti epi fòme travayè 
yo kap chèche devlope konpetans karyè. Sa a se yon envestisman entelijan nan yon 
gwo konpayi ak nan ekonomi Upstate.” 
 
Prezidan ak PDG Klein Steel Service Todd Zyra te deklare, “Gran ouvèti jodia nan 
nouvo sant etablisman nou an reprezante yon nouvo epòk sèvis asye e li siyale yon 
gwo opòtinite pou kliyan nou yo, manm ekip nou yo ansanm avèk kominote nap desèvi 
yo. Se yon rezilta dirèk sou envestisman kontinyèl nou, ansanm avèk sipò ki soti nan 
Empire State Development, RG&E, Konte Monroe, Vil Rochester, ansanm avèk manm 
ekip kolaboratè nou yo.” 

Empire State Development, ajans devlopman ekonomik eta, pral bay Klein Steel jiska 
$750,000 nan pèfòmans ki baze sou Pwogram kredi taks djòb Eksèlsyo an echanj pou 
angajman kreyasyon travay. Rochester Gas & Electric pral bay jiska $100,000 nan 
asistans anba enfrastrikti elektrik li ansanm avèk pwogram efikasite enèji biznis.  
 
Prezidan ak PDG Empire State Development Howard Zemsky te deklare, “Nouvo 
etablisman dènye kri Klein Steel pral gen ladan ekipman tretman asye ki pi avanse nan 
peyi a e li pral pote 50 djòb nan Rochester. Si ou planifye pou double sou anprent 
konpayi w lan, tankou Klein Steel, pa gen pi bon envestisman ou ka fè pase pou elaji 
mendèv ou nan Eta New York.” 
 
Mark S. Lynch, prezidan ak PDG NYSEG ak RG&E te deklare, “NYSEG ak RG&E 
gen yon desini istwa pou sipòte demann biznis yo grasa pwogram sibvansyon 
devlopman ekonomik solid nou an. Klein Steel, yon istwa siksè lokal te elaji apati twa 
depo garaj pou rive a senk lokasyon nan eta, ap kontinye envesti e ekonomi Eta New 
York ap benefisye. An rekoneans gwo kwasans Klein Steel, nou te angaje a yon 
sibvansyon devlopman ekonomik RG&E jiska $100,000 pou ede avèk enfrastrikti 
elektrik ansanm avèk amelyorasyon enèji efikas pou dènye elajisman konpayi an. Nou 
konplimante Klein Steel sou istwa rekò l e nou swete konpayi an siksè kontinye.” 
 
Egzekitif Konte Monroe Cheryl Dinolfo te deklare, “Adisyon nouvo etablisman 
modèn sa se yon demonstrasyon sou angajman kontinyèl Eta New York ansanm avèk 
kominote lokal nou an. Klein Steel gen yon tradisyon long pou fè biznis isit la nan Konte 
Monroe e nou rekonesan pou kontribisyon yo nan travay lokal nou an, alafwa pou kreye 
ak kenbe travay. Nou pa ka tann patenarya kontinyèl nou avèk Klein Steel kòm yap elaji 
ap plis ranfòse repitasyon konte nou an kòm yon gwo kote pou fè biznis.” 
 
Majistra Vil Rochester Lovely Warren te deklare, “Kòm nap travay pou pote plis djòb, 
katye ki pi dinamik ak ansekirite ak pi bon opòtinite edikasyon pou sitwayen nou yo, nou 
gen chans paske nou gen yon patnè kominotè eksepsyonèl tankou Klein Steel. Mwen 
rekonesan pou envestisman enpòtan sa ke yap fè nan vil nou an, ansanm avèk pou 
travay ki pral soti ladann. Klein Steel te gen yon angajman depi lontan nan Rochester, e 
dènye envestisman sa demontre lafwa kontinyèl yo nan alafwa vil nou an ansanm avèk 
travayè li yo.” 
 
Espesyalis operasyon ak Enjenyè Klein Steel yo ap fè patenarya avèk fabrikan 
prensipal mondyal yo pou endistri konstriksyon an pou konfigire yon sistèm pwodiksyon 
inove, entelijan kap pèfòme plizyè sekans pwodiksyon otomatik e ke yo jere ak 
kontwole apati aparèy entelijan kap asire efikasite ak kalite maksimòm. Rezilta se yon 
sistèm konfigire pèsonalize ki fonksyone diferan operasyon —apati grenaj pou rive a 
siye atravè kontwòl ak chajman —otomatikman avèk teknisyen sètifye Klein Steel yo 
kap pèfòme dyagnostik enpòtan ak travay kontwòl kalite. Ficep S.p.A., lokalize toupre 
Alps sou pati nò fwontyè a ant Swis ak Italy, se te kolaboratè prensipal avèk sipò apati 
filyal Etazini l ki lokalize nan Forest Hill, Maryland. Anplis de Ficep, Klein Steel te fè 
patenarya lokalman avèk RG&E, M&T Bank ak Buckingham Properties pou akselere 

nouvo enstalasyon an. 
 
Senatè Joseph Robach te deklare, “Depi fondasyon l nan ane 1971, Klein Steel te 
yon anplwayè premye klas ak modèl siksè nan kominot biznis Rochester. Nouvo 
etablisman modèn sa pral pèmèt Klein Steel pou kontinye pwospere ak grandi, pandan 
lap bay yon nouvo espas travay pou anplwaye yo epi kreye 50 nouvo djòb pou mendèv 
lokal nou an.  Grasa Empire State Development paske yo te ede nan pwojè sa kidonk 
nou ka asire Klein Steel rete nan kominote Rochester a pou ane kap vini yo.” 
 
Lidè Majorite Asanble a Joe Morelle te deklare, “Grasa angajman Klein Steel 
ansanm avèk sipò Gouvènè Cuomo, Rochester pral kontinye elaji anprent manifakti 
avanse a, sa ki pral finalman ede kiltive nouvo patenarya avèk envestisè mondyal yo 
epi akselere kwasans travay nan rejyon an.  Seremoni koupe riban jodia se plis prèv ke 
re-aparisyon manifakti nan kominote nou an reyèl e li la pou rete.” 
 
Fonde nan ane 1971, Klein Steel gen lokasyon toupatou nan New York. Apati yon 
envantè demaraj de sèlman twa kamyon asye ki loje nan yon “depo twa garaj,” Klein 
Steel Service te grandi an senk lokasyon nan Rochester, Buffalo, Syracuse ak Albany, 
prezante senk depo etablisman 300,000 pye kare; nivo mondyal, ekipman ak tretman 
distribisyon metal modèn ;3,500 atik kabòn, asye inoksidab, aliminyòm ak metal; 
Etablisman tretmna Sant Ekselans Avanse; ak plis pase 2,500 kliyan nan Lwès ak 
Santral New York, Southern Tier, Nò Pennsylvania, Sid Massachusetts, Connecticut, 
Vermont ak toupatou nan peyi a.    
 
Senatè Charles Schumer te deklare, “Elajisman Klein Steel pral non sèlman kreye 50 
nouvo djòb, li pral pèmèt konpayi dènye kri sa elaji pwodui l, garanti plis kliyan, epi 
devlope biznis li – tout sa yo grasa nouvo envestisman $8 milyon dola sa ak etablisman 
modèn isit la Rochester. Depi li te premye fòje isit la nan Rochester 45 ane de sa, Klein 
te yon konpayi ki fonksyone daprè règleman yo e li travay chak jou pou fè konpayi yo 
vin pi solid ke asye li pwodui a.  Se poutèt sa mwen te fyè pou m travay nan non Klein 
pou diminye sou peyi yo tankou Lachin ki kontrekare akò komès epi enjisteman desann 
pri asye isit la – e se poutèt sa mwen te rejwenn Klein nan kondwit siksè pou asire ke 
Depatman Defans la yon fwa ankò achte asye yo nan men konpayi Etazini yo.  Mwen 
konplimante  Klein Steel paske li envesti nan Rochester e mwen konplimante tout 
travayè yo pou travay san relach yo pou fè ekspansyon sa posib.” 
 
Depite Louise Slaughter te deklare, “Sektè manifakti nou an kontinye ranfòse 
pozisyon Rochester kòm yon sant pou inovasyon.  Mwen konplimante Klein Steel sou 
ouvèti nouvo sant sèvis asye avanse sa kap ede kreye nouvo djòb ak devlope ekonomi 
nou an.” 
 
Enfòmasyon sou Klein Steel Service 
Fonde nan ane 1971, Klein Steel Service Inc., yon founisè metal prensipal ak sant 
tretman, se yon lidè endistri rekoni nan Nòdès ak youn nan kèk sant sèvis metal ki 
konfòme NQA-1 nan tout eta. Avèk yon bilan rekò 45-ane pou kalite, inovasyon, 
pèfòmans ak sèvis kliyan Klein Steel te devlope an yon anprent 300,000 pye kare, ki 

sipòte livrezon fyab pou kliyan yo nan NY, PA, MA, VT ak CT. 
 
Klein Steel bay envantè mondyal JIT ak solisyon jesyon apwovizyonman sou 3,500 atik 
kabònn, asye, aliminyòm ak metal spesyalite.  Klein Steel ofri tou yon varyete sèvis 
tretman konplè a valè ajoute apati moulen vitès ak pèse oxy ak plasmna, ansanm avèk 
konpozan manifakti ak trikote pou aplikaasyon komèsyal ansanm avèk nivo angajman 
materyèl nikleyè komèsyal. 
 
Klein Steel rekoni kòm yon lidè endistri ki te nome gayan prim anyèl 2015 Distribitè 
Metal Platt’s Global, yon finalis nan ane 2014, 2015 ak 2016 pou Sant Sèvis Mache 
Metal Ameriken, yon finalis nan 2016 pou prim defans ane a nan AMM, yon finalis nan 
2016 pou Anplwayè ki pi enpòtan pou Militè pa CivilianJobs, yon gayan 2015 nan prim 
pi gwo plas travay nan Rochester pami 100 pi gwo konpayi yo, yon benefisyè 2012 nan 
Prim Etik Biznis Rochster, ak gayan Prim Pi bon Izin nan semèn endistri nan 2011. 
 
Akselere Finger Lakes delavan  
Anons jodia konplete "Finger Lakes Devan," plan direktè konplè rejyon an pou jenere 
kwasans ekonomik solid ak devlopman kominotè. Eta a deja envesti plis pase $3.4 
milya nan rejyon an depi 2012 pou sipòte plan li – envesti nan ensdistri enpòtan ki gen 
ladann fotonik, agrikilti ak pwodiksyon manje, ak manifakti avanse. Jodia, chomaj 
desann nan nivo ki pi ba depi avan Gran Resesyon an; enpo sou revni pèsonèl ak 
antrepriz desann; epi biznis yo ap chwazi kote tankou Rochester, Batavia ak 
Canandaigua kòm destinasyon pou yo grandi ak envesti.  
 
Kounye a, rejyon an ap akselere Finger Lakes Devan avèk yon envestisman Eta $500 
milyon atravè Inisyativ Revitalizasyon Upstate la, Gouvènè Cuomo te anonse nan mwa 
desanm 2015. Envestisman $500 milyon Eta a pral ankouraje biznis prive pou yo 
envesti plis pase $2.5 bilyon – e plan rejyon an, jan yo te soumèt li, pwofite jiska 8,200 
nouvo djòb. Wap jwenn plis enfòmasyon disponib la. 

